
Extraordinary Meeting of the Council of Ministers on June 30th 2025

The Council of Ministers met at the Government Palace in Dili and, after analyzing the presentation by 
Minister of Finance, Santina José Rodrigues F. Viegas Cardoso, decided to approve the Budget Strategy 
Statement and the indicative expenditure ceiling for the 2026 State Budget (OGE 2026). These  
instruments,  provided for  in  the Framework Law for  the  General  State  Budget  and Public Financial  

Management  (Law no.  3/2025,  of  April  23rd),  guide  medium-term fiscal  policy,  ensure coherence 

between national development objectives and available resources, and establish spending limits for the 
different sectors of Public Administration.

The Minister of Finance presented an economic growth forecast of 2.7 per cent of GDP for 2026, in a 
context of budgetary consolidation, after an estimated growth of 4.3 per cent in 2025. The inflation rate 
continues a downward path, expected to reach 1.8% in 2025 and to stabilize at around 2% over the next 
five years.

The overall indicative expenditure ceiling for the 2026 State Budget has been set at 1.85 billion US 
dollars. The distribution of the aggregate ceiling for the Central Administration Budget in the 2026 
State Budget is based on the strategic sectors defined by the Government Program and the Strategic 
Development Plan, with 36% being allocated to the Institutional Framework Sector, 28% to the Social 
Capital Sector, 28% to Infrastructure Development, 7% to Economic Development and 1% to Good 
Governance and Combating Corruption.

The timetable for the budget process establishes the distribution of the disaggregated ceiling to the 
entities on July 4th, the submission of ministerial proposals by July 24th, the meetings of the Budget 
Review Committee between August 4th and 20th, and the delivery of the GSB 2026 proposal to the 
National Parliament by October 1st, 2025. END

Komunikadu Imprensa

Sorumutu Estraordináriu Konsellu Ministrus nian iha loron 30 fulan-juñu tinan 2025

Konsellu  Ministrus  hala’o  sorumutu  iha  Palásiu  Governu,  Dili,  no,  hafoin  halo  análize  ba 
aprezentasaun husi Ministra Finansas, Santina José Rodrigues F. Viegas Cardoso, delibera atu aprova 
Deklarasaun  Estratéjika  Orsamentál no  tetu  indikativu  despeza  nian  ba  Orsamentu  Jerál 
Estadu  tinan  2026  (OJE  2026).  Instrumentu  hirak-ne’e,  prevee  ona  iha  Lei  Enkuadramentu 
Orsamentu Jerál Estadu no jestaun finanseira públika (Lei n. 3/2025, loron 23 fulan-abril) nian, orienta 
polítika fiskál ba médiu prazu, asegura koerénsia entre objetivus dezenvolvimentu nasionál no rekursu sira 
ne’ebé disponivel, no estabelese limite despeza ba setór oioin iha Administrasaun Públika.

Ministra Finansas aprezenta previzaun ida ba kreximentu ekonómiku 2,7% husi PIB ba tinan 2026, iha 
kontestu ida konsolidasaun orsamentál nian, hafoin kreximentu ida ne’ebé prevee ona ho valór 4,3% iha 
tinan 2025. Taxa inflasaun kontinua iha trajetória ida ne’ebé tun, prevee katak atu atinje 1,8% iha tinan 
2025, no estabiliza besik 2% iha tinan lima oin mai.

Tetu  indikativu  globál  despeza nian  ba  OJE 2026  estabelese iha dolar amerikanu  biliaun  1,85. 
Distribuisaun tetu orsamentál agregadu ba Administrasaun Sentrál iha OJE     2026 bazeia ba setór 
estratéjiku sira ne’ebé define hosi Programa Governu no Planu Estratéjiku Dezenvolvimentu, ho 36% aloka  
ba  Setór  Kuadru  Institusionál,  28%  ba  Setór  Kapitál  Sosiál,  28%  ba  Dezenvolvimentu Infraestrutura,  
no  7%  Dezenvolvimentu  Ekonómiku  no  1%  ba  Boa  Governasaun  no  Kombate Korrupsaun.

Kalendáriu prosesu orsamentál estabelese distribuisaun tetu dezagregadu ba entidade sira iha loron 4 fulan-
jullu, submisaun proposta ministeriál sira to’o loron 24 fulan-jullu, hala’o reuniaun Komité Revizaun  
Orsamentál  entre  loron  4  no  20  fulan-agostu,  no  submisaun  proposta  OJE  2026  ba Parlamentu 
Nasionál to’o loron 1 fulan-outubru tinan 2025. REMATA

url: https://timor-leste.gov.tl?lang=en&p=44087



Tetu indikativu ba OJE 2026 hamutuk billaun $1,85

Ministra Finansa Santina Viegas Cardoso. Foto/Tatoli

DILI, 30 Juñu 2025 (TATOLI) – Governu deside tetu indikativu ba despeza ba Orsamentu Jerál Estadu 
(OJE) 2026 ho valór billaun $1,85, ne’ebé aprezenta husi Ministra Finansa, Santina Cardoso.

Ministra Finansa esplika katak tuir Lei Enkuadramentu Orsamentu Jestaun Finaseira Públika ne’ebé aprova 
iha Abríl 2025, antes Orsamentu Jerál Estadu 2026 komesa nia prosesu, normalmemte iha siklu ida 
preparasaun orsamentu, hahú ho konsulta sidadaun, rona mós kona-ba saida mak sidadaun sira haree 
kona-ba implementasaun programa sira.

Depoizde konsulta sidadaun, ba fali Ministériu Finansa elabora ba jornada orsamentál hodi haree mós 
kestaun sira kona-ba projesaun makro ekonómiku, reseita doméstika no ezekusaun orsamentál.

“Ita liu tiha faze ida depoizde jornada orsamentál tuir lei, Ministériu Finansa tenke lori mai Konsellu 
Ministru kona-ba deklarasaun estratéjia orsamentál ne’ebé ezije informasaun kona-ba makro ekonómiku 
nian, nomós projesaun ba tinan haat tuirmai. Orsamentu ami lori mai, ohin tetu agregadu OJE 2026 billaun 
$1,85”, Santina Cardoso hateten iha Palásiu Governu.

Governante ne’e labele fó sai detallu orsamentu kada ministériu nian ein termu totál, maibé fó de’it 
kategoria tolu hanesan saláriu vensimentu, bens serbisu, nomós tranferénsia públika ne’ebé tuir lei katak 
ne’e mandatóriu ka benefisiáriu individuál sira.

“Kalendáriu tuirmai, iha Jullu nia-laran, Ministériu Finansa sei fó ba liña ministeriál sira tetu dezagregadu 
ba kategória tolu ne’e atu sira hahú elabora orsamentu no planu ne’ebé hatama ona”, nia dehan.

Santina Cardoso esplika katak distribuisaun tetu orsamentál agregadu ba Administrasaun Sentrál iha OJE 
2026 bazeia ba setór estratéjiku sira ne’ebé define husi Programa Governu no Planu Estratéjiku 
Dezenvolvimentu, 36% aloka ba Setór Kuadru Institusionál, 28% ba Setór Kapitál Sosiál, 28% ba 
Dezenvolvimentu Infraestrutura, 7% Dezenvolvimentu Ekonómiku no 1% ba Boa Governasaun no Kombate 
Korrupsaun.

Ministra Finansa aprezenta previzaun ida ba kreximentu ekonómiku 2,7% husi PIB ba tinan 2026, iha 
kontestu ida konsolidasaun orsamentál nian, hafoin kreximentu ida ne’ebé prevee ona ho valór 4,3% iha 
2025. Taxa inflasaun kontinua iha trajetória ida ne’ebé tun, prevee katak atu atinje 1,8% iha 2025, no 
estabiliza besik 2% iha tinan lima oin mai.

Nia subliña tuir kalendáriu prosesu orsamentál estabelese distribuisaun tetu dezagregadu ba entidade sira 
sei hala’o iha loron 04 Jullu submisaun proposta ministeriál sira to’o 24 fulan Jullu, hala’o reuniaun Komité 
Revizaun Orsamentál entre loron 04-20 Agostu, no submisaun proposta OJE 2026 ba Parlamentu Nasionál 
to’o loron 01 Outubru 2025.

“Tetu agora Konsellu Ministru aprova billaun 1,85, ne’e redús liu kompara orsamentu ne’ebé ita aloka ba 
2025. Tetu ba 2026 tun, ida-ne’e ida toma konsiderasaun katak ita-nia reseita husi Fundu Petrolíferu hahú 
tun”, konklui.

Jornalista: Arminda Fonseca              Editora: Maria Auxiliadora



Govt Approves Expenditure Ceiling of US$1.85

Billion for 2026 State Budget

Filomeno Martins

DILI, 30 June 2025 (TATOLI) – The Government of Timor-Leste has approved a
budget expenditure ceiling for the 2026 fiscal year, with a planned total spending of
US$1.85 billion.

“The overall indicative expenditure ceiling for the 2026 State Budget has been set at
US$1.85 billion,” the Government said in a statement.

The distribution of the aggregate ceiling for the Central Administration Budget in the
2026 State Budget is based on the strategic sectors defined by the Government Program
and the Strategic Development Plan, with 36% being allocated to the Institutional
Framework Sector, 28% to the Social Capital Sector, 28% to Infrastructure Development,
7% to Economic Development and 1% to Good Governance and Combating Corruption.

Compared to the 2025 State Budget of US$2.6 billion, the upcoming fiscal year’s budget
reflects a substantial reduction in public spending, marking a significant decrease from
last year’s allocation. The US$750 million decrease represents a 28.8% reduction in total
expenditure.

The sharp decrease in public spending for the upcoming fiscal year is part of a broader
effort to enhance fiscal discipline, promote more efficient use of public resources, and
better align expenditures with national development priorities and available revenues.

Minister of Finance, Santina José Rodrigues F. Viegas Cardoso presented an economic
growth forecast of 2.7 per cent of GDP for 2026, in a context of budgetary consolidation,
after an estimated growth of 4.3 per cent in 2025. The inflation rate continues a
downward path, expected to reach 1.8% in 2025 and to stabilize at around 2% over the
next five years.

“The timetable for the budget process establishes the distribution of the disaggregated
ceiling to the entities on July 4th, the submission of ministerial proposals by July 24th,
the meetings of the Budget Review Committee between August 4th and 20th, and the
delivery of the GSB 2026 proposal to the National Parliament by October 1st, 2025,” the
statement read.



Komisaun C husu Governu mantein tetu OJE 2026 iha
billaun $1,85

Deputada CNRT, Cedelízia Faria dos Santos. Imajen Tatoli/Egas Cristóvão.

DILI, 01 Jullu 2025 (TATOLI) – Parlamentu Nasionál liuhusi Komisaun C ne’ebé trata 
Asuntu Finansa Públika solisita ba Governu atu matein tetu indikativu ba despeza ba Orsamentu Jerál 
Estadu (OJE) 2026 ho valór billaun $1,85.

Prezidente Komisaun C, Cedelízia Faria dos Santos, dehan nia parte akompaña desizaun Konsellu 
Ministru nian kona-ba tetu OJE ba tinan oin. “Tuir saida mak ita-nia LEO [Lei Enkuadramentu 
Orsamentál], dalabarak lori tiha bá KRO [Komite Revizaun Osamentu] osan ne’e devia mantein 

hanesan ne’e, maibé aumenta [mak] la sura tiha de’it”, nia hato’o liuhusi reuniaun plenária Parlamentu, 
ohin.

Nia lembra katak, iha 2025, OJE sa’e to’o billaun $2,6, tanba ne’e husu Governu bele tetu, liuliu haree 
kona-ba taxa ezekusaun ba orsamentu kada tinan nian.

Deputadu ne’e relata mós ezekusaun anuál hahú iha 2018 ho billaun $1,2 (husi totál $1,3), iha
2019 billaun $1,2 (husi totál $1,5), iha 2020 billaun $1,1 (husi montante $1,5), iha 2021 ezekuta billaun 
$1,4 (husi $1,9), iha 2022 ezekuta billaun $1,7 (husi $2,2).

Iha 2023, iha governasaun rua, Oitavu no Nonu Governu, ne’ebé nia orsamentu ezekuta billaun $1,4 
(husi montante $2,2), iha 2024 gasta billaun $1,7 (husi totál $1,8) no iha 2025, reál no obrigasaun foin 
mak atinje 31% ka ekivalente ba rihun $823,9.

“Ida-ne’e signifika ita-nia orsamentu ne’e hotu-hotu ita gasta kuaze billaun $1,6. Tanba ne’e mak ami 
husu ba Governu tetu ida agora aprova ou lori ba ne’e se bele mantein hanesan ne’e to’o fin ba. Tanba 
ita hasa’e boot, maibé ita-nia despeza ka gastu mak ida ne’ebé fila ba fila mai billaun $1,8 tun mai kraik. 
Laiha sentidu bainhira ita foti osan ne’e boot liu billaun $2,6 hanesan agora dadaun ne’e”, nia realsa.

Deputada husi bankada CNRT ne’e fó hanoin ba Ministériu Finansa atu koidadu uitoan foti osan boot 
husi Fundu Petrolíferu.

Iha sorin seluk, Vise-Ministru ba Asuntu Parlamentár, Adérito Hugo da Costa, dehan deputadu sira 
bele halo observasaun no sasukat ba ezekusaun orsamentu 2025 iha trimestre dahuluk nian.

“Maibé, siklu ezekusaun ita tenke haree nia atinjimentu ne’e iha prátika sempre haree trismestre 
daruak to’o dahaat, ne’ebé ka’er ba kapasidade ezekusaun OJE 2024 nian kuaze atinji to’o 90%, ne’e 
pozitivu tebes”, dehan.

 Jornalista: Nelson de Sousa                     Editora: Maria Auxiliadora


